Layihə

“Alternativ mülki xidmət haqqında”
Azərbaycan Respublikasının Qanunu

I Fəsil

Ümumi müddəalar

Maddə 1. Qanunun vəzifələri

“Alternativ xidmət haqqında” Azərbaycan Respublikasının Qanunu Azərbaycan Respublikasının Konstitusiyasına və beynəlxalq hüquq normalarına uyğun olaraq vətəndaşların fikir, vicdan, din və əqidə azadlığı hüquqları ilə uzlaşan cəmiyyətə mülki xidmətin imkanlarını təmin etmək məqsədi ilə hərbi xidmətin alternativ xidmətlə əvəz edilməsi və alternativ xidmət keçmək qaydalarını nizamlayır.
Maddə 2. Alternativ xidmət haqqında qanunvericilik

Alternativ xidmət haqqında qanunvericilik bu Qanundan, Azərbaycan Respublikasının başqa qanunvericilik aktlarından, Azərbaycan Respublikası Nazirlər Kabinetinin təsdiq etdiyi “Alternativ xidmətin təşkili və keçilməsi qaydaları haqqında Əsasnamə”dən və başqa aktlardan ibarətdir.
Maddə 3. Müddətli həqiqi hərbi xidmətdən imtina hüququ və alternativ xidmət keçmək vəzifəsi

3.1. Azərbaycan Respublikası vətənlaşlarının dini və ya pasifist əqidələrinə görə müddətli həqiqi hərbi xidmətdən (məcburi hərbi hazırlıq keçməkdən) imtina etmək hüququ var. Dini və ya pasifist əqidələrinə görə və başqa səbəblərdən müddətli həqiqi hərbi xidmətdən (məcburi hərbi hazırlıq keçməkdən) azad edilmiş vətənlaşlar alternativ xidmət keçməlidirlər.
3.2. Alternativ xidmət hüququ ailə, sağlamlıq durumuna, məhkumluğa görə də verilə bilər.

Maddə 4. Alternativ xidmət anlayışı

4.1. Alternativ xidmət - dini və ya pasifist əqidələrinə görə müddətli həqiqi hərbi xidmətdən (məcburi hərbi hazırlıq keçməkdən) imtina etmiş vətəndaşların keçdiyi mülki ictimai faydalı dövlət xidmətidir.

4.1. Alternativ xidmət – dini, etik və ya fəlsəfi əqidələrinə görə müddətli həqiqi hərbi xidmətdən (məcburi hərbi hazırlıq keçməkdən) imtina etmiş vətəndaşların keçdiyi mülki ictimai faydalı dövlət xidmətidir.

4.1. Alternativ xidmət – dini, etik və ya fəlsəfi əqidələrinə görə müddətli həqiqi hərbi xidmətdən (məcburi hərbi hazırlıq keçməkdən) imtina etmiş və ya başqa üzürlü səbəblərdən müddətli həqiqi hərbi xidmət (məcburi hərbi hazırlıq) keçmək imkanı olmayan vətəndaşların keçdiyi mülki ictimai faydalı dövlət xidmətidir.

4.2. Alternativ xidmət cəza xarakteri daşımır.

4.3. Alternativ xidmətin təşkili, gerçəkləşdirilməsi və kontrolu publik hakimiyyət orqanlarının vəzifəsidir.

4.4. Alternativ xidmət keçən şəxslər hərbi and içmir, silah gəzdirmir və tətbiq etmir, silah, döyüş sursatı və hərbi texnikanın istehsalı və ona xidmət göstərilməsində bilavasitə iştirak etmirlər.

Maddə 5. Alternativ xidmətə çağırılan şəxslər

5.1. Alternativ xidmətə 18 - 27 yaşlı, kişi cinsindən, çağırışçı kimi hərbi uçotda olan və bu qanunla müəyyən edilmiş qaydada hərbi xidmətdən azad edilmiş Azərbaycan Respublikasının vətəndaşları çağırılırlar.
5.2. Aşağıdakı şəxslər alternativ xidmətə çağırılmırlar:

5.2.1. müddətli həqiqi hərbi xidmət (məcburi hərbi hazırlıq) keçmiş vətəndaşlar;

5.2.2. doğma (yeganə) qardaşı hərbi və ya alternativ xidmət keçərkən həlak olmuş vətəndaşlar;
5.2.3. din xadimləri və dini tədris müəssisələrində təhsil alan şəxslər;

5.2.4. Azərbaycan Respublikası Səhiyyə Nazirliyinin təsdiq etdiyi siyahıda göstərilən xəstəliyi olduğuna görə alternativ xidmətə yararsız şəxslər;

5.2.5.  ağır cinayət törətdiyinə görə cəza çəkmiş şəxslər.

Maddə 6. Alternativ xidmətin müddəti

Alternativ xidmətin müddəti 24 aydır.
Maddə 6. Alternativ xidmətin müddəti

Alternativ xidmətin müddəti ali təhsili olan şəxslər üçün 18 ay, başqa vətəndaşlar üçün 24 aydır. 

Maddə 7. Alternativ xidmət keçmə yeri

7.1. Azərbaycan Respublikasının vətəndaşları alternativ xidməti ölkənin müəssisə, idarə və təşkilatlarında, Azərbaycan Respublikasının ərazisində dislokasiya olunan xüsusi alternativ xidmət qurumlarında keçirlər.

7.2. Ölkədən kənarda alternativ xidmət keçmə yalnız vətəndaşın razılığı ilə, kontrakt əsasında, alternativ xidməti idarə edən yuxarı orqanın qərarı ilə və Azərbaycan Respublikasının iştirak etdiyi hökumətlərarası saziş əsasında gerçəkləşdirilə bilər.
 Maddə 8. Alternativ xidmət keçmə sferaları
8.1. Alternativ xidmət aşağıdakı sferalarda keçilir:
8.1.1. publik idarə orqanlarının yaratdığı xüsusi alternativ xidmət qurumlarında (qəza-xilasetmə, yanğından mühafizə, ekoloji, tikinti, yol təmiri və s.);
8.1.2. idarə və təşkilatlarda (səhiyyə, sosial sfera, kommunal təsərrüfatı və s.);
8.1.3 dövlət və bələdiyyə müəssisələrində.

8.1.4. mülkiyyət formasından asılı olmayaraq bütün idarə, müəssisə və təşkilatlarda.
8.2. Alternativ xidmətdən ehtiyata buraxılmış vətəndaşlar Azərbaycan Respublikası Nazirlər Kabinetinin qərarı ilə fövqəladə vəziyyətin nəticələrinin aradan qaldırılması işlərinə cəlb edilə bilərlər.
II Fəsil

Alternativ xidmət üzrə dövlət orqanları

Maddə 9. Alternativ xidmət üzrə yuxarı orqanlar və müvəkkillər

9.1. Alternativ xidmət üzrə ali idarəçilik orqanı Respublika çağırış Komissiyasıdır.

9.2. Alternativ xidmət üzrə ali icra orqanı Alternativ xidmət İdarəsidir. Alternativ xidmət İdarəsinin sturukturu, işçilərin sayı və tərkibini Azərbaycan Respublikası Nazirlər Kabineti təsdiq edir.
9.3. Rayon və şəhərlərdə alternativ xidmətin təşkili və gerçəkləşdirilməsi üçün Alternativ xidmət İdarəsi rəisinin əmri ilə rayon (şəhər) alternativ xidmət müvəkkilləri təyin olunur.
9.4. Alternativ xidmət İdarəsinin və rayon (şəhər) alternativ xidmət müvəkkillərinin işinin təşkili və fəaliyyəti Azərbaycan Respublikası Nazirlər Kabinetinin təsdiq etdiyi “Alternativ xidmətin təşkili və keçilməsi qaydası haqqında Əsasnamə” ilə müəyyən olunur.

Maddə 9. Alternativ xidmət üzrə orqanlar və müvəkkillər

9.1. Alternativ xidmət üzrə ali idarəçilik orqanı Respublika Alternativ xidmət Komissiyasıdır. Alternativ xidmət Komissiyasının sturukturu, işçilərin sayı və tərkibini Azərbaycan Respublikası Nazirlər Kabineti təsdiq edir.

9.2. Rayon və şəhərlərdə alternativ xidmətin təşkili və gerçəkləşdirilməsi üçün Alternativ xidmət Komissiyasının qərarı ilə rayon (şəhər) alternativ xidmət müvəkkilləri təyin olunur.

9.4. Alternativ xidmət üzrə rayon (şəhər) alternativ xidmət müvəkkillərinin işinin təşkili və fəaliyyəti Azərbaycan Respublikası Nazirlər Kabinetinin təsdiq etdiyi “Alternativ xidmətin təşkili və keçilməsi qaydası haqqında Əsasnamə” ilə müəyyən olunur.

Qeyd: Alternativ xidmət Komissiyasının tərkibi Dini işlər üzrə Dövlət Komitəsinin, Müdafiə Nazirliyinin, Əmək və Əhalinin Sosial Müdafiəsi Nazirliyinin, Ədliyyə Nazirliyinin, Fövqəladə Hallar Nazirliyinin, Gənclər və İdman Nazirliyinin və s. orqanların nümayəndələrindən təşkil oluna bilər. 
Bu variant qəbul edilərsə, uyğun maddələrdə “Alternativ xidmət İdarəsi” sözləri “Alternativ xidmət Komissiyası” sözləri  ilə əvəz edilməlidir.
Maddə 10. Alternativ xidmət İdarəsinin səlahiyyətləri

10.1. Alternativ xidmət İdarəsinin səlahiyyətlərinə aşağıdakılar daxildir:
10.1.1. alternativ xidmətin təşkili və keçilməsi üzrə respublika proqramını hazırlamaq;

10.1.2.  alternativ xidmət müvəkkillərinə rəhbərlik edir, onların fəaliyyətini əlaqələndirir və kontrol edir;
10.1.3. alternativ xidmətə çağırılmalı şəxslərin sayını, onun təşkili üçün zəruri olan iş yerlərinin sayını müəyyən edir;

10.1.4. alternativ xidmət keçən şəxslərin xüsusi peşə hazırlığı üçün təlim (tədris) mərkəzləri yaradır;

10.1.5. müəssisə, idarə, təşkilat və təlim mərkəzləri ilə vətəndaşların alternativ xidmət və xüsusi peşə hazırlığı keçməsi barədə müqavilələr bağlayır;

10.1.6. vətəndaşların ərizə və şikayətlərinə baxır;
10.1.7. alternativ xidmət keçən vətəndaşların hüquq və mənafelərinin müdafiəsi üçün tədbirlər görür;

10.1.8. alternativ xidmət haqqında konstitusiya və başqa qanunvericilik müddəalarını izah edir;
10.1.9. alternativ xidmət keçən vətəndaşların başqa rayona (şəhərə) keçirilməsi barədə qərar qəbul edir;

10.1.10. vətəndaşların alternativ xidmət keçməsinə vaxtından qabaq xitam verilməsi barədə qərar qəbul edir.
Maddə 11. Rayon (şəhər) alternativ xidmət müvəkkillərinin səlahiyyətləri 
11.1. Rayon (şəhər) alternativ xidmət müvəkkillərinin səlahiyyətinə aşağıdakılar daxildir:

11.1.1. vətəndaşlardan müddətli hərbi xidmətdən (məcburi hərbi hazırlıq keçməkdən) azad edilmə və alternativ xidmətə çağırış barədə əsaslandırılmış ərizələr qəbul edir;

11.1.2. təqdim edilmiş sənədlərin həqiqiliyini yoxlayır və uyğun hərbi-administrativ orqana daxil olmuş ərizə barədə məlumat vtrir;
11.1.3. alternativ xidmətə daxil olmaq barədə ərizə vermiş vətəndaşların tibbi müayinəsini təşkil edir;

11.1.4. alternativ xidmətə çağırılan vətəndaşların sənədlərini rayon çağırış komissiyasına göndərir;

11.1.5. vətəndaşları alternativ xidmət keçəcəkləri yerə və ya xüsusi peşə hazırlığı üçün təlim mərkəzinə göndərir;
11.1.6. alternativ xidmət keçən vətəndaşların uçotunu aparır, dövlət orqanlarının müəyyən etdiyi qaydada statistik hesabatlar tərtib edir;

11.1.7. alternativ xidmət keçilməsini kontrol edir;

11.1.8. alternativ xidməti davam etdirmək üçün vətəndaşların rayon (şəhər) hüdudlarında başqa yerə keçirilməsi barədə qərar qəbul edir;

11.1.9. alternativ xidmət keçməkdən yayınan vətəndaşlar barədə materialları istintaq orqanlarına göndərir.
Maddə 12. Alternativ xidməti idarə edən orqanların fəaliyyətinin maddi təminatı

Alternativ xidməti idarə edən orqanlar alternativ xidmət keçən vətəndaşların əmək fəaliyyətindən büdcəyə daxil olan vəsait hesabına saxlanır.

III Fəsil

Alternativ xidmətə çağırış üzrə və mübahisələrin həlli

Maddə 13. Alternativ xidmətə çağırış vaxtı

13.1. Alternativ xidmətə çağırışı uyğun çağırış komissiyası müddətli hərbi xidmətə (məcburi hərbi hazırlıq keçməyə) növbəti çağırışla eyni vaxtda həyata keçirir.
13.2. Alternativ xidmətin nümayəndəsi çağırış komissiyasının tərkibinə çağırış komissiyası sədrinin müavini hüququnda daxil olur.

Maddə 14. Müddətli hərbi xidmətdən (məcburi hərbi hazırlıq keçməkdən) azad edilmə və alternativ xidmətə çağırışı barədə ərizə

Müddətli hərbi xidmətdən (məcburi hərbi hazırlıq keçməkdən) azad edilmək və alternativ xidmətə çağırılmaq istəyən vətəndaş alternativ xidmətə növbəti çağırışa 2 ay qalmış alternativ xidmət müvəkkilinə əsaslandırılmış ərizə verir. Ərizəyə vətəndaşın uyğun dini və ya pasifist təşkilatına üzvlüyünü təsdiq edən sənəd əlavə edilməlidir.
Maddə 15. Tibbi müayinə

Rayon (şəhər) alternativ xidmət müvəkkili alternativ xidmətə çağırılan vətəndaşın rayon (şəhər) çağırış komissiyasının tibb komissiyasında “Tibbi müayinə haqqında Əsasnamə”yə uyğun olaraq tibbi müayinəsini təşkil edir. 
Maddə 16. Rayon (şəhər) çağırış komissiyasının qərarı
16.1. Rayon (şəhər) çağırış komissiyası müddətli hərbi xidmətdən (məcburi hərbi hazırlıq keçməkdən) azad edilmək və alternativ xidmətə çağırılmaq barədə ərizə vermiş vətəndaşın iştirakı ilə iclasında rayon (şəhər) alternativ xidmət müvəkkilinin daxil olmuş ərizənin motivlərinin əsaslı olub-olmaması barədə məlumatını dinləyir və ərizəyə baxılmasının və vətəndaşın tibbi müayinəsinin nəticələriıə uyğun olaraq aşağıdakı qərarlardan birini qəbul edir:

16.1.1. vətəndaşın müddətli hərbi xidmətdən (məcburi hərbi hazırlıq keçməkdən) azad edilmək və alternativ xidmətə çağırılmaq barədə;
16.1.2. vətəndaşın müddətli hərbi xidmətdən (məcburi hərbi hazırlıq keçməkdən) azad edilməsi və alternativ xidmətə çağırışdan möhlət verilməsi barədə;
16.1.3. vətəndaşın müddətli hərbi xidmətdən (məcburi hərbi hazırlıq keçməkdən) azad edilməsi, onun alternativ xidmətə tam yararsız sayılması, hərbi və alternativ xidmət uçotundan çıxarılması barədə;
16.1.4. vətəndaşın müddətli hərbi xidmətdən (məcburi hərbi hazırlıq keçməkdən) azad edilmək haqqında ərizəsinin rədd edilməsi barədə;

16.2. Rayon (şəhər) çağırış komissiyasının qərarı komissiya üzvlərinin səs çoxluğu ilə qəbul edilir.

16.3. Vətəndaşın müddətli hərbi xidmətdən (məcburi hərbi hazırlıq keçməkdən) azad edilməsi barədə rayon (şəhər) çağırış komissiyasının qərarı vətəndaşın hərbi uçotdan çıxarılması və alternativ xidmət uçotuna salınması üçün əsasdər.
Maddə 17. Vətəndaşa alternativ xidmətə çağırışdan möhlət verilməsi
17.1. Vətəndaşa alternativ xidmətə çağırışdan möhlət sağlamlıq durumuna görə, deputat fəaliyyəti ilə bağlı, təhsili davam etdirmək üçün, ailə durumuna və başqa hallara görə verilir.
17.2. Sağlamlıq durumuna görə alternativ xidmətə çağırışdan möhlət tibb komissiyasının müvəqqəti yararsız saydığı vətəndaşa verilir.
17.3. Alternativ xidmətə çağırışdan möhlət publik hakimiyyət orqanlarına seçilmiş çağırışçılara seçkili vəzifədəki səlahiyyət müddətində verilir.

17.4. Təhsili davam etdirmək üçün alternativ xidmətə çağırışdan möhlət təhsilin bütün pillə və formalarında təhsil müəssisələrində oxuyan çağırlşçılara təhsili bitirənədək verilir. Təhsil müəssisəsindən çıxarılmış şəxslər təhsili davam etdirmək üçün alternativ xidmətə çağırışdan möhlət hüququnu itirirlər.
17.5. Orta ixtisas və ali təhsil müəssisələrindən çıxarılmış şəxslər təhsili davam etdirmək üçün alternativ xidmətə çağırışdan möhlət hüququnu itirirlər.

17.6. Ailə durumuna görə alternativ xidmətə çağırışdan möhlət aşağıdakı hallarda verilir:

17.6.1. o, ailəni dolandıran yeganə şəxsdirsə;
17.6.2. üç və daha çox uşağı varsa.

17.7. Başqa hallara görə alternativ xidmətə çağırışdan möhlət rayon (şəhər) alternativ xidmət müvəkkilinin təqdimatına əsasən Respublika çağırış komissiyasının qərarı ilə verilir.

17.8. Bu maddədə göstərilən səbəblərdən alternativ xidmətə çağırışdan möhlət almış vətəndaşlar möhlətin qüvvədə olduğu müddətdə hərbi xidmətə çağırıla bilməzlər.
Qeyd: 3.2-ci maddə saxlanarsa, 17.6.1 və 17.6.2-ci maddələrdə göstərilən hallarda vətəndaş alternativ xidmətdən azad oluna bilər.
28-ci maddəyə əsasən 17.6.1 və 17.6.2-ci maddələrdə göstərilən hallarda alternativ xidmətə vaxtından qabaq xitam verilməlidir. Ona görə də bu hallarda şəxs alternativ xidmətə çağırılmayıbsa, o, alternativ xidmətdən azad olunmalıdır.
Maddə 18. Mübahisələrin həlli

18.1. Rayon (şəhər) çağırış komissiyasının qərarı ilə razılaşmayan  vətəndaş qərarı aldığı gündən 7 gün müddətində Respublika çağırış komissiyasına şikayət verə bilər.
18.2. Rayon (şəhər) alternativ xidmət müvəkkilinin hərəkətlərindən (hərəkətsizliyindən) şikayət Alternativ xidmət İdarəsinə verilir.
18.3. Respublika çağırış komissiyası və Alternativ xidmət İdarəsi şikayətə daxil olduğu gündən iki həftə müddətində baxır.
18.4. Respublika çağırış komissiyası və Alternativ xidmət İdarəsinin qərarından məhkəməyə şikayət verilə bilər.

18.5. Vətəndaş mübahisənin həlli tam başa çatandan sonra alternativ xidmətə və ya hərbi xidmətə (məcburi hərbi hazırlıq keçməyə) çağırılır.

IV Fəsil

Alternativ xidmət keçmə

Maddə 19. Alternativ xidmətə göndərmə

19.1. Rayon (şəhər) alternativ xidmət müvəkkili vətəndaşın alternativ xidmətə çağırılması barədə qərara əsasən ona alternativ xidmət yeri və ora getmə vaxtı barədə sənəd verir.
19.2. Alternativ xidmətə çağırılmış vətəndaş xüsusi peşə hazırlığı keçmək üçün təlim mərkəzinə göndərilə bilər.

19.3. Alternativ xidmət keçmək barədə sənədə əsasən:

19.3.1. idarə, müəssisə və təşkilatın müdiriyyəti müəyyən edilmiş müddətə vətəndaşla əmək müqaviləsi bağlayır. İşə qəbuldan imtinaya yol verilmir;
19.3.2. qurumun rəhbəri vətəndaşın qurumun tərkibinə daxil edilməsi barədə əmr verir;

19.3.3. təlim mərkəzinin müdiriyyəti vətəndaşın təlim mərkəzinə müdavim qəbul edilməsi barədə əmr verir.

19.4. Alternativ xidmət əmək müqaviləsi bağlanan və ya əmr verilən andan başlanır.
Maddə 20. Alternativ xidmət keçmə qaydası

Alternativ xidmət keçmə qaydası bu Qanunla, Azərbaycan Respublikasının başqa qanunvericilik aktları ilə, “Alternativ xidmətin təşkili və keçilməsi qaydası barədə Əsasnamə” ilə müəyyən olunur.

 Maddə 21. İdarə, müəssisə və təşkilat, təlim mərkəzi müdiriyyətinin, qurumun rəhbərinin vəzifələri

21.1. İdarə, müəssisə və təşkilat, təlim mərkəzinin müdiriyyəti, qurumun rəhbəri:

21.1.1. vətəndaşın alternativ xidmətə daxil olması barədə uyğun rayon (şəhər) alternativ xidmət müvəkkilini bir həftə ərzində məlumatlandırır;

21.1.2. vətəndaşı nizamnamə, daxili intizam qaydaları, əmək və ya təlimin şərtləri ilə tanış edir, ona hüquq və vəzifələrini izah edir;

21.1.3. vətəndaşla əmək mühafizəsi qaydaları üzrə instruktaj keçir;

21.1.4. alternativ xidmət keçən vətəndaşın əmək qanunvericiliyini pozması halları və ona tətbiq edilən intizam tədbirləri barədə rayon (şəhər) alternativ xidmət müvəkkilini məlumatlandırır;
21.1.5. idarə, müəssisə və təşkilatın ləğvi, işçilərin ştatının ixtisarı, qurumun buraxılması zamanı 2 ay öncədən rayon (şəhər) alternativ xidmət müvəkkilini məlumatlandırır.

Maddə 22. Alternativ xidmət keçən vətəndaşın vəzifələri

22.1. Alternativ xidmətə göndərilmiş, başqa xidmət yerinə keçirilmiş vətəndaş sənəddə göstərilən xidmət və ya təlim yerinə vaxtında gəlməlidir.

22.2. Alternativ xidmət keçən vətəndaş bu Qanunla, “Alternativ xidmətin təşkili və keçilməsi qaydası barədə Əsasnamə” ilə, iş və ya təlim yerində qüvvədə olan nizamnamə və daxili intizam qaydaları ilə müəyyən olunan tələblərə əməl etməlidir.

Maddə 23. Alternativ xidmət keçən vətəndaşın hüquq və azadlıqları
23.1. Alternativ xidmət keçən vətəndaş alternativ xidmət haqqında qanunvericiliklə müəyyən edilən xüsusiyyətlər nəzərə alınmaqla Azərbaycan Respublikasının Konstitusiyasında və başqa qanunlarında nəzərdə tutulan hüquq və azadlıqlardan istifadə edir.
23.2. Alternativ xidmət keçən vətəndaş aşağıdakı məsələlərlə bağlı alternativ xidmət üzrə dövlət orqanlarına əsaslandırılmış ərizə ilə müraciət edə bilər:
23.2.1. başqa xidmət yerinə keçirilmək;

23.2.2. xidmətə vaxtından qabaq xitam vermək;
23.2.3. başqa əsaslı motivlərlə.

23.3. Alternativ xidmət keçən vətəndaşa aşağıdakılar qadağan olunur:

23.3.1. rəhbər vəzifə tutmaq;

23.3.2. sahibkarlıq fəaliyyəti ilə məşğul olmaq;

23.3.3. tətillərdə iştirak etmək;

23.3.4. uyğun vəzifəli şəxsin icazəsi olmadan xidmət və ya təlim yerindən kənara çıxmaq.

23.4. Alternativ xidmət keçən vətəndaş alternativ xidmət müvəkkilinin icazəsi olmadan işdən çıxarıla və ya başqa yerə keçirilə dilməz.

Maddə 24. Alternativ xidmət keçən vətəndaşlar üçün sosial qarantiya və güzəştlər

24.1. Alternativ xidmətə çağırış və qeydiyyatla bağlı vəzifələrin icrasına cəlb edilən vətəndaş işdən qüvvədə olan qanunvericiliyə uyğun olaraq işdən azad edilirlər.

24.2. Rayon (şəhər) çağırış komissiyalarının dispanser, ambulator və ya klinik müayinəyə göndərdiyi vətəndaşların tibb idarəsində olduğu müddətdə iş yeri, vəzifəsi və orta aylıq əmək haqqı saxlanır.

24.3. Alternativ xidmət keçən vətəndaşa:
24.3.1. zəruri hallarda xüsusi paltar və ya forma, yemək və mənzil verilir;

24.3.2. ildə bir dəfə 14 günlük ödənilməyən məzuniyyət verilir.
24.4. Alternativ xidmət müddəti ümumi və xüsusi əmək stajına daxil edilir.

24.5. Alternativ xidmət keçən vətəndaşın əmək haqqından ayırmaların ölənilmədiyi müddət alternativ xidmət müddətinə daxil edilmir.

24.6. Üzürsüz səbəbdən işə çıxmadığı müddət alternativ xidmət müddətinə daxil edilmir.

24.7. Alternativ xidmət keçən vətəndaşın mənzil sahəsi və ya mənzil növbəsi saxlanır.

24.8. Alternativ xidmət müddəti qurtardıqdan sonra vətəndaşın alternativ xidmətə çağırılanadək işlədiyi müəssisə, idarə və təşkilata qayıtmaq hüququ saxlanır.
24.9. Alternativ xidmət keçərkən əmək qabiliyyətini itirmiş vətəndaşa, alternativ xidmət keçərkən ölmüş şəxsin ailəsinə, onun öhdəsində olan başqa şəxslərə dövlət pensiya və ya müavinətləri, qanunvericiliklə müəyyən olunan bir dəfəlik kompensasiya verilir.
24.10. Fövqəladə vəziyyətlərin nəticələrinin aradan qaldırılması üzrə işlərə səfərbər edilmiş  vətəndaşların daimi iş yeri üzrə əmək haqqı və vəzifəsi saxlanır. Vətəndaş öldükdə, bədən xəsarəti aldıqda, uyğun hökumət qərarındə göstərilən vəzifələrin yerinə yetirilməsi nəticəsində əlil olduqda idarə, müəssisə və təşkilatlar səfərbərliyə alınmış vətəndaşlara və ya onların ailə üzvlərinə qanunvericilikdə nəzərdə tutulan məbləğdə bir dəfəlik kompensasiya ödəyir.
Maddə 25. Alternativ xidmət keçən vətəndaşların əməyinin ödənilməsi

Alternativ xidmət keçən vətəndaşlara ümumi əsaslarla vergi tutulan əmək haqqının 80 faizi ödənilir.

Maddə 26. Alternativ xidmət keçən vətəndaşların əməyi nəticəsində yaranan vəsait

Alternativ xidmət keçən vətəndaşların əmək haqqından tutulan məbləğlər dövlət büdcəsinə köçürülür və Azərbaycan Respublikası Nazirlər Kabinetinin müəyyən etdiyi qaydada alternativ xidmətin təşkilinə xərclənir.
Maddə 27. Alternativ xidmətə xitam verilməsi

27.1. Alternativ xidmətə xitam verilməsinə əsas alternativ xidmət müddətinin başa çatmasıdır.
27.2. “Alternativ xidmətin təşkili və keçilməsi qaydası barədə Əsasnamə”yə uyğun olaraq  rayon (şəhər) alternativ xidmət mevəkkili alternativ xidmətə xitam verilməsi barədə qərar qəbul edir.

27.3. Fövqəladə vəziyyətlə bağlı Azərbaycan Respublikası Nazirlər Kabinetinin qərarı ilə alternativ xidmətinin qurtarması 2 ayadək uzadıla bilər.
Maddə 28. Alternativ xidmətə vaxtından qabaq xitam verilməsi

28.1. Alternativ xidmətə vaxtından qabaq xitam verilməsinin əsasları aşağıdakılardır:

28.1.1. Vətəndaşın alternativ xidməti davam etdirməyə yararlı olmaması barədə  Respub-lika çağırış komissiyasının və ya rayon (şəhər) həkim ekspert komissiyası konsiliumunun rəyi;

28.1.2. vətəndaşın ailəsində 3-cü uşağın doğulması;

28.1.3. hər iki valideynin ölümü;

28.1.4. vətəndaşın ailə durumunun dəyişməsi nəticəsində onun ailəni dolandıran yeganə şəxsə çevrilməsi;

28.1.5. vətəndaşın hərbi xidmətə daxil olması;

28.1.6. ağır cinayət törətməyə görə vətəndaşın cinayət məsuliyyətinə cəlb edilməsi. “Ağır” cinayət kateqoriyasına aid edilməyən cinayət törətmiş vətəndaş cəzasını çəkdikdən sonra alternativ xidmətə davam edir.
28.2. Alternativ xidmətə vaxtından qabaq xitam verilməsi barədə qərarı Alternativ xidmət İdarəsı qəbul edir.

Maddə 29. Alternativ xidmət keçmiş vətəndaşların ehtiyata keçirilməsi
29.1. Bu Qanunla müəyyən edilmiş müddətdə alternativ xidmət keçmiş vətəndaşlar ehtiyata keçirilirlər.

29.2. Silahlı qüvvələrin rezervində olan vətəndaşların dini və ya pasifist əqidəsinə görə  “Alternativ xidmətin təşkili və keçilməsi qaydası barədə Əsasnamə”yə uyğun olaraq alternativ xidmət ehtiyatına keçirilmək hüququ var.
29.3. Alternativ xidmət ehtiyatında olan vətəndaşlar alternativ xidmət ehtiyatında olduqları müddətdə ən çoxu 3 dəfə, cəmi 6 ay müddətində Azərbaycan Respublikası Nazirlər Kabinetinin qərarı ilə təlim və xüsusi toplanışlara çağırıla bilərlər. Bu vətəndaşlar fövqəladə vəziyyətlərin nəticələrinin aradan qaldırılması üzrə işlərə səfərbər edilə bilərlər.  
29.4. Alternativ xidmət ehtiyatında olduqları müddətdə vətəndaşlar periodik tibbi müayinədən keçirilirlər. Vətəndaşlar alternativ xidmət ehtiyatında 50 yaşadək ola bilərlər.
V Fəsil

Yekun müddəalar

Maddə 30. Alternativ xidmət uçotu

30.1. Alternativ xidmət uçotu Azərbaycan Respublikası Nazirlər Kabinetinin müəyyən etdiyi qaydada aparılır.

30.2. Alternativ xidmət keçən və alternativ xidmət ehtiyatında olan vətəndaşların fərdi uçotunu rayon (şəhər) alternativ xidmət müvəkkili aparır.
Maddə 31. Alternativ xidmət haqqında qanunvericiliyin pozulmasına görə məsuliyyət

Respublika, rayon (şəhər) çağırış komissiyalarının üzvləri, vətəndaşların tibbi müayinəsində iştirak edən həkimlər, alternativ xidmət haqqında qanunvericiliyi pozmuş başqa şəxslər qanunvericilikdə nəzərdə tutulan qaydada məsuliyyətə cəlb edilirlər.

Maddə 32. Alternativ xidmət keçməkdən yayınmağa görə məsuliyyət

Alternativ xidmət keçməkdən yayınan vətəndaşlar qanunvericilikdə nəzərdə tutulan qaydada cinayət məsuliyyətinə cəlb edilirlər.
Maddə 33. Alternativ xidmət keçən vətəndaşların məsuliyyəti

Alternativ xidmət keçərkən intizam, inzibati və başqa hüquq pozuntuları törətmiş şəxslər qanunvericilikdə nəzərdə tutulan qaydada məsuliyyət daşıyırlar.
“Amnesty International” təşkilatı hərbi xidmətə getməkdən imtina etmiş və alternativ xidmət keçərk imkanı verilməyən şəxsləri vicdan məhbusu sayır. Bu isə ölkədə siyasi məhbusların sayının artmasına, ölkənin imicinin beynəlxalq aləmdə korlanmasına səbəb olur.
